
ShahAlam:Kerajaanmengambil
kira kepentingan semua pihak
khususnya penternak, peniaga
dan pengguna sebelum menetap-
kan harga siling baharu ayam
padaRM9.40 sekilogram (kg) bagi
Semenanjung, berkuat kuasa se-
malam.
Menteri Perdagangan Dalam

Negeri dan Hal Ehwal Pengguna,
Datuk Seri Alexander Nanta
Linggi, menegaskan harga siling
baharu itu ditetapkan selepas
perjumpaan dengan pelbagai pi-

hak, khususnya penggiat indus-
tri selain pengiraan margin un-
tung rugi oleh kementerian.
“Usaha itu bagi memastikan

penternak dan peniaga masih
meraih keuntungan, pengguna
pula mampu mendapat harga
ayam yang berpatutan. Wa-
laupun tidak semua peniaga ber-
puas hati, keputusan perlu di-
buat bagi melindungi semua pi-
hak dan menjamin bekalan ran-
taian ayam pada masa hadapan,”
katanya.
Bercakap kepada pemberita se-

lepas meninjau harga barang di
Pasaraya Checkers di Seksyen 15,
di sini semalam, beliau berkata,
tinjauannya di Pasar Moden
Seksyen 6, di sini mendapati ma-
joriti peniaga ayam berpuas hati
dengan harga siling baharu, se-
kali gus tidak perlu lagi caj po-
tong bagi meraih untung.
“Saya juga bertanya beberapa

pengguna yang membeli (ayam),
mereka pun kata, dalam keadaan
sekarang, (harga ayam) boleh di-
terima,” katanya.
Terdahulu pada Rabu lalu, be-

liau mengumumkan harga siling
baharu bagi ayam bulat standard
dan telur ayam gred A, B dan C

berkuat kuasa semalam untuk
tempoh dua bulan. Harga siling
baharuayamstandardRM9.401kg,
telur ayam A (45 sen sebiji), B (43
sen sebiji) dan C (41 sen sebiji).
Dalamkenyataan semalam,Ke-

menterian Perdagangan Dalam
Negeri dan Hal Ehwal Pengguna
(KPDNHEP)memaklumkan, har-
ga siling ayam di Langkawi, Sa-
bah, Sarawak dan Labuan juga
berkuat kuasa semalam untuk
tempoh dua bulan.
Harga siling RM9.90 1kg dite-

tapkan bagi Langkawi, RM11
hingga RM11.30 di Sabah, RM9.80
hingga RM12.90 di Sarawak dan
RM11.30 di Labuan.
Bagi telur ayam pula, gred A

ditetapkan 47 sen sebiji di Sa-
rawak kecuali Limbang dan La-
was pada 49 sen sebiji, gred B (45
sen hingga 48 sen sebiji), gred C
(43 sen hingga 46 sen sebiji); di
Sabah pada 50 sen hingga 51 sen
sebiji bagi gred A, gred B (49 sen
hingga 50 sen sebiji) dan gred C
(48 sen hingga 49 sen sebiji).

Di Labuan pula, harga telur
gred A ditetapkan pada 51 sen
sebiji, gred B (50 sen sebiji) dan
gred C (49 sen sebiji).
Sementara itu, Alexander ber-

kata, KPDNHEP akan mengam-
bil tindakan ke atas mana-mana
peniaga yang tidak mempamer-
kan caj tambahan upah memo-
tong ayam.
“Peniaga perlu lebih bertang-

gungjawab, kalau kenakan caj,
perlu pamer caj itu untuk peng-
guna tahu akan ada caj lebihan.
Kalau ada aduan dan bila kita
siasat dan dapati caj itu tidak
berpatutan, kita akan ambil tin-
dakan. Sekarang, kita pantaudan
harap peniaga beretika, jangan
kaut untung tidak berpatutan.
“Kita juga harap pengguna ta-

hu hak mereka. Jika tidak mahu
bayar lebih, tidak perlu dipotong
(ayam), itu nasihat saya, tapi ter-
pulang kepada pengguna,” kata-
nya menegaskan, peniaga tidak
sepatutnya mengenakan caj tam-
bahan kerana sudah ada harga

siling baharu lebih tinggi ber-
banding sebelum ini.
“Sepatutnya tiada lagi alasan

(kenakan caj tambahan) sebab
harga yang KPDNHEP tetapkan
kali ini sudah mengambil kira
margin yang mencukupi untuk
mereka tidak perlu mengenakan
caj lebih. Kalau ada pun, jangan-
lah caj tidak berpatutan,” kata-
nya.
Sementara itu, Timbalan Men-

teri Pertanian dan Industri Ma-
kanan I, Datuk Seri Ahmad
Hamzah yang ditemui media di
Selayang semalam, berkata har-
ga siling baharu ayam dianggap
memadai untuk penternak.
Beliau yang sebelum itu me-

lancarkan program khas Jualan
Terus Dari Ladang Keluarga Ma-
laysia (JTDLKM) anjuran Lem-
baga Pemasaran Pertanian Per-
sekutuan (FAMA), berkata kera-
jaan memberi subsidi RM1.20 se-
tiap kg dengan keseluruhan sub-
sidi hingga 31 Ogos depan se-
banyak RM369 juta.

Alexander ketika membuat pemeriksaan harga siling ayam dan telur ayam di Pasaraya Checkers di Seksyen 15,
Shah Alam, semalam. (Foto BERNAMA)

